
ANJUNG TAMU ONLINE: Gabungan Pelajar Melayu Semenanjung (GPMS) Cawangan
Khas Universiti Utara Malaysia bersungguh-sungguh bagi mendidik pewaris generasi
harapan seramai 40 orang dari 5 sekolah menengah daerah Kubang Pasu, Kedah.

Pengarah program pewaris generasi harapan Nurul Afiqah Osman menjelaskan,

“Peluang akan diberikan kepada pelajar untuk menikmati suasana dan prasarana di
kampus, ini antara aktiviti yang dititikberatkan supaya menyemarakkan semangat belajar
mereka.”

Setibanya di UUM Welcome Centre sudah semestinya mereka menerima taklimat
pembakar semangat agar menjadi graduan universiti pengurusan terkemuka suatu hari
nanti di samping menghayati keistimewaan kampus di rimba hijau.

Selain belajar mengenali UUM, salah seorang pelajar dari Sekolah Menengah Kebangsaan
Megat Dewa (SMKD), Muhammad Abdul Azis berkata,

"Gembira mendapat ilmu berkaitan flora dan fauna serta pengetahuan yang diperolehi
dapat menarik perhatian untuk sambung belajar di sini."

Manakala tiga pelajar dari Maktab Mahmud Alor Setar Kedah pula berpendapat,

"Rasa selesa dan seronok dengan kemudahan yang disediakan,” kata Nur Husnina Anis
Abdul Gani.

Menurut Fatini Munira Mohamad,

“Dapat menenangkan jiwa di sini.”

“Cantik pemandangan kampus UUM,” tambah Ain Nuha Abd. Rahman.

Harapan supaya generasi pewaris ini akan amalkan kata-kata pembakar semangat,

“Orang yang cemerlang melihat setiap cabaran sebagai peluang untuk mengasah potensi,
manakala orang yang tidak cemerlang menganggap setiap cabaran sebagai alasan yang
menyebabkan kegagalan."

